
TERMUS REFERENSIA (ToR) 

Rekrutamentu ba Pozisaun Kondutor 

1.​ INFORMASAUN POZISAUN 

Organizasaun Community Based Rehabilitation Network Timor-Leste (CBRN-TL) 

Pozisaun Kondutor 

Fatin Servisu 
Dili, ho disponibilidade atu hala’o viajen ba munisípiu, área projetu no 

atividade komunitária CBRN-TL nian 

Supervisaun Ofisial Rekursus Umanus/Administrasaun, 

Tipu Empregu 
Kontratu tempu determinadu, tuir politika no prosedimentu CBRN-TL 

nian 

Períodu Kontratu Tinan 1 no Posibilidade ba Extensaun 

Data Hahu Servisu Bainhira prosesu rekrutamentu no seleksaun remata 

2. KONTEKSTU NO OBJETIVU POZISAUN 

Community Based Rehabilitation Network Timor-Leste (CBRN-TL) mak Organizasaun Ema ho 

Defisiensia ida ne’ebé kompromete atu promove sosiedade inkluziva, atu ema hotu, inklui ema ho 

defisiénsia, bele partisipa ho dignidade no oportunidade hanesan. 

Atividade CBRN-TL nian hala’o iha Dili no munisípiu sira, no presiza apoiu transportasaun ne’ebé 

seguru, fiável no efisiente ba funsionáriu, benefisiáriu, ema ho defisiénsia, parseiru, vizitante, no 

transportasaun material no ekipamentu programa. 

Objetivu husi pozisaun Kondutor mak atu garante servisu transportasaun ofisiál CBRN-TL nian hala’o ho 

seguransa, responsabilidade no efisiénsia, nomós atu ajuda mantein kondisaun diak no utilizasaun 

apropriada ba kareta no propriedade organizasaun nian. 

3. RESPONSABILIDADE PRINSIPÁL 

●​ Hala’o kondusaun kareta CBRN-TL nian ba atividade ofisiál iha Dili no munisípiu sira, ho 

kumprimentu ba regra tráfiku no prosedimentu seguransa aplicável. 

●​ Planeia no organiza rota no oras viajen hamutuk ho funsionáriu responsavel, konsidera kondisaun 

estrada, seguransa, asesibilidade no nesesidade atividade. 

●​ Halo verifikasaun regular ba kondisaun básica kareta, inklui mina, óliu, roda, travaun, bateria, luz no 

parte importante seluk, no relata kedas problema ne’ebé presiza atensaun. 

●​ Mantein kareta iha kondisaun moos, organizada, seguru no apropriadu atu uza, no apoia prosesu 

manutensaun no reparasaun tuir prosedimentu organizasaun. 

●​ Preenche no mantein logbook no rejistu relevante, inklui kilometrajen, kombustível, viajen, 

manutensaun no despeza transportasaun, ho informasaun ne’ebé loos no atualizadu. 

●​ Garante dokumentu apoiu, hanesan resibu no dokumentu autorizasaun, ba despeza transportasaun 

ne’ebé halo tuir prosedimentu CBRN-TL. 

●​ Transporta dokumentu, material programa, ekipamentu no sasaan seluk ho kuidadu, no ajuda iha 

prosesu tula no hatun bainhira apropriadu no seguru. 

●​ Fornese asisténsia apropriada no respeitu ba pasajeiru hotu, inklui ema ho defisiénsia, tuir nesesidade 

no prinsipiu dignidade no inkluzaun. 

●​ Relata kedas ba superior responsavel bainhira akontese problema kareta, insidente, violasaun tráfiku 

ka situasaun seluk ne’ebé bele afeta seguransa no operasaun. 

●​ Hala’o tarefa lojístika no administrativa simples seluk ne’ebé relevante ho funsaun Kondutor no 

atribui husi superior responsavel. 

●​ Asegura katak veíkulu ne'e uza de'it ba objetivu organizasionál ne'ebé autorizadu no hosi pesoál 

autorizadu, exetu hetan aprovasaun seluk hosi supervizór responsável. 

●​ Monitoriza nível kombustível no oráriu servisu veíkulu nian no informa pesoál responsável sira iha 

tempu ne'ebé sufisiente atu prevene interupsaun sira ne'ebé bele evita ba atividade ofisiál sira. 

●​ Suporta movimentu seguru no ordenadu husi pesoál no materiál sira durante atividade sira iha kampu, 

inklui ajuda ho arranju lojístiku báziku sira bainhira ida-ne'e tama iha kondutór nia kompeténsia no la 

kompromete responsabilidade sira kondusaun ka seguransa nian. 

●​ Servisu besik ho no apoia staf programa iha implementasaun atividade terrenu 

4. PERFIL, KUALIFIKASAUN NO KOMPETÉNSIA 

●​ Karta kondusaun ne'ebé válidu ba klase B no A 

●​ Prefere liu tinan 2-3 ho esperiénsia kondusaun ne'ebé relevante 

●​ Tenke iha sertifikadu remata Ensinu Sekundariu. 

●​ Koñesimentu diak kona-ba kondusaun segura, regra tráfiku no kondisaun estrada iha Timor-Leste. 

●​ Koñesimentu básiku kona-ba inspeksaun no manutensaun simples ba kareta. 

●​ Esperiénsia prévia hanesan Kondutor sei konsidera vantajen, liuliu iha ONG, organizasaun sosiedade 

sivíl, instituisaun públika ka programa dezenvolvimentu. 

●​ Disponibilidade iha tempu feriadu atu hala’o viajen ba Dili no munisípiu sira, no atu adapta ba oras 

servisu fleksível bainhira atividade presiza. 

●​ Kapasidade atu mantein rejistu simples no organiza dokumentasaun relevante ba utilizasaun kareta. 

●​ Pontualidade, disiplinamentu, responsabilidade no kapasidade atu jere tempu ho diak. 

●​ Integridade, onestidade no fiabilidade, liuliu bainhira uza propriedade no jere rekursus organizasaun. 

●​ Komunikasaun diak, relasaun interpesoál apropriada no atitude servisu respeitu. 

●​ Komitmentu ba igualdade, diversidade, inkluzaun no respeitu ba direitu no dignidade ema ho 

defisiénsia. 

●​ Kapasidade atu responde ho kalma no responsabilidade ba situasaun ne’ebé ezije desizaun apropriada 

durante servisu. 

5. SALVAGUARDA, KODIGU KONDUTA NO RESPONSABILIDADE PROFISIONÁL 

Kondutor ne’ebé selecionadu tenke kumpre politika, regulamentu no prosedimentu relevante CBRN-TL 

nian, inklui Salvaguarda, PSEA, Kodigu Konduta, konfidensialidade, anti-fraude no seguransa. 

Iha hala’o nia funsaun, Kondutor tenke trata ema hotu ho dignidade, respeitu no la diskriminasaun. 

Kondutor mos responsavel atu mantein konfidensialidade ba informasaun ne’ebé hetan durante servisu no 

uza propriedade organizasaun ho responsabilidade. 

CBRN-TL bele halo verifikasaun dokumentu, karta kondusaun, referénsia profissional no verifikasaun 

relevante seluk tuir prosedimentu organizasaun nian. 

6. PROSESU REKRUTAMENTU NO SELEKSAUN 

Prosesu rekrutamentu no seleksaun bele inklui etapa sira tuir mai: 

●​ Triagem aplikasaun tuir rekizitu no kualifikasaun ne’ebé determina. 

●​ Verifikasaun dokumentu relevante, inklui karta kondusaun válidu. 

●​ Entrevista atu avalia esperiénsia, kapasidade, responsabilidade no adekuasaun kandidatu ba pozisaun. 

●​ Teste prátiku kondusaun no/ka teste básiku kona-ba inspeksaun no kuidadu kareta, bainhira konsidera 

nesesáriu. 

●​ Verifikasaun referénsia profissional no verifikasaun relevante seluk, tuir prosedimentu CBRN-TL. 

7. REKIZITU APLIKASAUN 

Kandidatu interesadu tenke submete: 

●​ Karta aplikasaun badak diriji ba Jerente Rekursu Humano/Administrasaun, ne’ebé esplika nia 

interese no motivasaun atu aplika ba pozisaun,  

●​ Curriculum Vitae (CV) atualizadu, inklui kontaktu referénsia profissional, se disponivel. 

●​ Kópia karta kondusaun válidu. 

●​ Sertifikadu remata Ensinu Sekundariu. 

●​ Kópia karta identidade nasional ka dokumentu identifikasaun válidu seluk. 

●​ Kópia rejistu kriminal, tuir rekizitu CBRN-TL nian. 

●​ Sertifikadu relevante ka prova esperiénsia profissional anterior, se iha. 

Data remata aplikasaun: 9 Setembru 2026 

Métodu/fatin entrega aplikasaun: Submete Aplikasaun no dokumentus sira iha Edifisiu CBRN-TL, ho 

Enderessu: Rua Aldeia 05 Fatuhada Dili Timor-Leste (Pantai Kelapa, Embaixada Amerika nia kotuk) ou 

bele Haruka ba email CBRNetwork@cbrn-tl.org  ho Nu. Kontaktu : +670 77943811 

8. IGUALDADE OPORTUNIDADE NO INKLUZAUN 

CBRN-TL kompromete atu promove oportunidade igual, laiha diskriminasaun no inkluzaun iha prosesu 

rekrutamentu no ambiente servisu. 

Kandidatu hotu ne’ebé kualifikadu no bele kumpre rekizitu esensiál husi pozisaun nee, inklui ema ho 

defisiénsia, hetan enkorajamentu atu aplika. 

Prosesu seleksaun sei hala’o ho baze ba kualifikasaun, esperiénsia, kapasidade no kompeténsia relevante 

ba pozisaun, tuir prinsipiu transparénsia, igualdade no respeitu ba diversidade. 

9. APROVASAUN 

Prepara husi: Georgina J. C. Mira 

Rekursus Umanus / Administrasaun 

